Nafarroako Parlamentuko Mahaiak, 2022ko apirilaren 4an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea María Luisa De Simón Caballero andreak aurkeztutako galdera, Lehen Hezkuntza, Bigarren Hezkuntza eta Batxilergoko curriculumari buruzko dekretuak argitaratzeari buruzkoa (10-22/POR-00148).
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2022ko apirilaren 4an
Lehendakaria: Unai Hualde Iglesias
GALDERAREN TESTUA
Izquierda-Ezkerra talde parlamentario mistoko Marisa de Simón Caballero andreak, Legebiltzarreko Erregelamenduan ezarritakoaren babesean, honako galdera hau egiten du, hurrengo kontroleko Osoko Bilkuran ahoz erantzun dakion:
2022-2023 ikasturtean Nafarroan ezarri eginen dira LOMLOek jarritako aldaketak, Lehen Hezkuntzako 1., 2. ta 3. mailako, Derrigorrezko Bigarren Hezkuntzako 1. eta 3. mailako eta Batxilergoko 1.curriculum, antolaketa eta helburuei dagokienez, oinarrizko heziketa zikloetako 1. mailaz gain.
Lehen Hezkuntzako eta Bigarren Hezkuntzako mailak ukitzen dituzten gutxieneko irakaskuntzei buruzko errege dekretuak berriki argitaratu dira, atzerapen handiarekin (martxoaren 1eko 157/2022 Errege Dekretua, Lehen Hezkuntzako gutxieneko irakaskuntzak ezarri eta antolatzen dituena, eta martxoaren 29ko 217/2022 Errege Dekretua, Derrigorrezko Bigarren Hezkuntzako gutxieneko irakaskuntzak ezarri eta antolatzen dituena) Batxilergoari buruzko errege dekretua ez da oraindik argitaratu.
Beraz, irakaskuntza horiei buruzko curriculumaren gaineko foru dekretuak ez dira oraindik argitaratu. Ez ikastetxeek ez ikasleek eta familiek ere, ez dute ezagutzen datorren ikasturtean garatuko den curriculuma.
Zehaztu gabe daude Nafarroako Foru Komunitatearen eta bertako ikastetxeen curriculum-autonomia grauari dagozkion curriculuma eta curriculum-eremuak. Gauza bera aukerakoen eskaintzari dagokionez.
Testuinguru horretan, 2022-2023 ikasturteko eskolatze prozesuak garatzen ari dira Lehen eta Bigarren Hezkuntzako ikastetxeetan.
Bigarren Hezkuntzako ikastetxeek jaso egin dute martxoaren 23ko 99/2022 Ebazpenaren zirriborroa, non arautzen baita 2022-2023 ikasturteko onarpen prozesua, Nafarroako Aldizkari Ofizialean oraindik argitaratu gabea, egutegia bezala.
Noizko aurreikusten du Hezkuntza Departamentuak argitaratzea Lehen Hezkuntzako, Derrigorrezko Bigarren Hezkuntzako eta Batxilergoko irakaskuntzetako curriculumari buruzko dekretuak eta zer orientazio eman zaie ikastetxeei eskolatze prozesuetan parte har dezaten curriculuma ezagutu gabe?
Iruñean, 2022ko martxoaren 30ean
Foru parlamentaria: Marisa de Simón Caballero
